
REPUBLIKA E SHQIPERISE

@) > ..
Vaxs 1o® KOMISIONERI PER MBROJTJEN NGA DISKRIMINIMI
Nr. Prot. Tirané, mé / /2018

VENDIM

Nr. 238, Daté 27/11 /2018

Komisioneri pér Mbrojtjen nga Diskriminimi, mbéshtetur né ligjin nr. 10 221, daté 04.02.2010
“Pér Mbrojtjen nga Diskriminimi”, mori né shqyrtim ankesén me nr.178, daté 19.11.2018, t&
Shoqatés “Ilinden'”, kundér z.K. G/nénkryetar 1 Komitetit Shtetéror t€ Minoriteteve (KSHM), me

objekt pretendimin pér diskriminim “pér shkak té emisé””.

Pas shqyrtimit t& dokumentacionit, Komisioneri pér Mbrojtjen nga Diskriminimi®,

KONSTATOI:

L. Parashtrimi i fakteve sipas subjektit ankues.

Nga parashtimet e sjella nga Shoqata “Ilinden”, pérfagé€suar nga z.N. Gj, né€ cilésin€ e kryetarit t&
saj, pretendohet se z.K. G, nénkryetar 1 KSHM-s€, né profilin e tij t€ facebook-ut, ka béré njé
shkrim fyes pér dinjitetin € minoritetit magedonas né€ Republikén e Shqipéris€. Subjekti ankues
citon se, z.K. G ka pérdorur terma dhe emértime t€ ndryshme pér Republikén e Magedonisé dhe 1
konsideron fyese pér dinjitetin e minoritetit magedonas g€ jeton e banon né territorin e
Republikés s& Shqipérisé. Z.Gj ka depozituar né cilési prove, njé printim t€ shkrimit t€ datés
14.11.2018, marré nga faqja personale e facebookut té z.K. G, i cili ka cituar shprehimisht: “Me
21 Néntor 2018, ceremoni e thjeshté por historike! Zhvillohet ora e paré e mésimit né gjuhén
Armane-Vllahe prané Fakultetit té Gjuhéve té Huaja. Kushdo qé éshté i interesuar éshté i liré té

! Shoqata “Ilinden”, &shté Organizaté Jo Fitimprurése, dhe &shté regjistruar si person juridik, me vendim t& Gjykatés s€ Rrethit
Gjyqésor Tirang, nr.2473, daté 06.02.2009.

2 Si pjesé e minoritetit komb&tar magedonas né Republikén e Shqipérisé.

*Ng vijim do t’i referohemi me shkurtesén KMD.

vijé dhe té regjistrohet qofté edhe até dité né orén 16:00. Jané té mirépritur té gjithé dashamirésit
vilehé ose jo, t¢ marrin pjesé né kété ngjarje unikale né historiné e kétij komuniteti né Shqipéri.
Até dité, kemi nevojé vetem pér buzéqeshje, gézim dhe ndjenjén e té genit sé bashku. Na nderojné
me pjesémarrjen e tyre miq nga Ballkani dhe Europa. Kétu né foto éshté libri bazé i pérdorur né
Republiken e Makedonisé sé Veriut né nivelin universitar. Ky éshté libri gé do té pérdoret edhe né
Fakultetin e Gjuhéve té Huaja pér Gjuhén Armane-Vllahe, i miratuar edhe nga Ministria e
Arsimit té Makedonisé sé Veriut dhe i propozuar nga shoqatat armane té atij vendi. Teksti éshté
ndértuar né bazé té rezultateve té dy kongreseve té fundit pér drejtéshkrimin e Gjuhés Vllahe née
Manastir dhe Fraiburg...!”.

Né pérfundim t€ ankesés, pérfagésuesi i1 shogatés “Ilinden” ka kérkuar nga Komisioneri pér
Mbrojtjen nga Diskriminimi: “Z.K. G té béjé korrigjimin e tekstit dhe mos t’i pérsérisé prapé kéto
emértime dhe terma’”.

IL. Nga shqyrtimi paraprak i ankesés, u konstatua se:

Neni 1 1 Ligjit nr. 10 221, daté 04.02.2010 “Pér Mbrojtjen nga Diskriminimi” pércakton se “Ky
ligj rregullon zbatimin dhe respektimin e parimit té barazisé né lidhje me gjininé, racén,

ngjyrén,etniné, gjuhén, identitetin gjinor, orientimin seksual, bindjet politike, fetare ose filozofike,

gjendjen ekonomike, arsimore ose shogérore, shtatzéniné, pérkatésiné prindérore, pérgjegjésiné
prindérore, moshén, gjendjen familjare ose martesore, gjendjen civile, vendbanimin, gjendjen
shéndetésore, predispozicione gjenetike, aftésiné e kufizuar, pérkatésiné né njé grup té vecanté,
ose me ¢do shkak tjetér”. Pra si¢ shihet etnia gézon mbrojtje té vecanté nga sjelljet diskriminuese
apo personat g€ e nxisin até, pavarésisht se kush &shté subjekti g¢ mban kété sjellje.

Bazuar né€ nenin 7 t€ ligjit nr. 10 221, daté 04.02.2010, mbrojtja nga diskriminimi garantohet ndaj
¢do veprimi apo mosveprimi si t€ nj& autoriteti publik, ashtu edhe ¢do personi fizik apo juridik qé
merr pjese né jetén dhe sektorét publiké ose privaté, g€ krijojné€ baza pér mohimin e barazis€ ndaj
njé personi apo grupi personash, ose gé€ i ekspozon ata ndaj njé€ trajtimi t€ padrejté.

Pér sa mé lart, pér t€ vijuar me verifikimin e fakteve te pretenduara nga subjekti ankues, lidhur
me diskriminimin e minoritetit maqgedonas né Republikén e Shqipéris€é pérmes termave té
pérdorur nga z.K. G né shkrimin e tij né profilin personal t& facebook-ut té€ tij, subjekti ankues i
referohet njé shkrimi té datés 14 Néntor 2018.

Ndérkohé theksojmé g€ ankesa &shté paraqitur prané Zyrés s€¢ KMD-sé me daté 19.11.2018.

Komisioneri, né€ t€ njéjtén daté né té cilén €shté paraqitur ankesa prané Zyrés sé tij, verifikoi sa
mé sipér pretendohet nga subjekti ankues dhe konstatoi se, shkrimi té cilit 1 referohet z.Gj, mban
po té njéjtén daté, 14 Néntor 2018 (ora 23:12) dhe shprehimisht citon se: “Me 21 Neéntor 2018,
ceremoni e thjeshté por historike! Zhvillohet ora e paré e mésimit né gjuhén Armane-Vllahe

prané Fakultetit t¢ Gjuhéve t¢é Huaja. Kushdo qé éshté i interesuar éshté i liré té vije dhe té
regjistrohet qofté edhe até dité né orén 16:00. Jané té mirépritur té gjithé dashamirésit villehé ose
Jjo, té marrin pjesé né keté ngjarje unikale né historiné e kétij komuniteti né Shqipéri. Até dite,
kemi nevojé vetem pér buzéqeshje, gézim dhe ndjenjén e té qenit sé bashku. Na nderojné me
pjesémarrjen e tyre miq nga Ballkani dhe Europa. Kétu né foto éshté libri bazé i pérdorur né
Republiken e Makedonisé (FIROM né nivelin universitar. Ky éshté libri qé do té pérdoret edhe né
Fakultetin e Gjuhéve té Huaja pér Gjuhén Armane-Vllahe, i miratuar edhe nga Ministria e
Arsimit té Makedonisé (FIROM) dhe i propozuar nga shoqatat armane té atij vendi. Teksti éshté
ndértuar né bazé té rezultateve té dy kongreseve té fundit pér drejtéshkrimin e Gjuhés Vllahe né
Manastir dhe Fraiburg...!”.

Nga verifikimi rezultoi se vértet z.K. G, (referuar materialit t€ printuar t€ shkrimit né profilin e tij
té facebook-ut, sjellé nga ankuesi) né po kété daté e ka pérdorur termin Makedonia e Veriut, por
né po té€ njéjtén daté (referuar verifikimit té€ fages sé€ tij té facebookut), me 14 Néntor 2018, ora
23:12, éshté béré prej tij korrigjimi i termin Makedonia e Veriut me termin Firom, duke 1&€né té
nénkuptohet se e kishte vetékorrigjuar.

Komisioneri €shté 1 mendimit se, jemi né kushtet kur subjekti kundér t€ cilit €shté paraqitur ka
reaguar né ményré t€¢ menjéheréshme pér termin e pérdorur prej tij, duke e korrigjuar até, gjé qé
pérmbush edhe kérkesén e subjektit ankues prané KMD-sé.

Theksojmé se, Komisioneri ka patur dhe ka vazhdimisht né vémendjen e vet, faktin qé pérdorimi
i medias s€ shkruar pér t€ béré publike géndrime verbale, opinione apo veprime konkrete t&
personave té caktuar publiké apo subjekteve t€ ndryshme politike, t€ jeté 1 kujdesshém dhe t€ mos
ndikojé negativisht né pércjelljen e kétyre géndrimeve qé t€ mos kuptohen si deklarata fyese ndaj
asnjé komuniteti.

Ligji nr.10 221, daté¢ 04.02.2010 “Pér mbrojtjen nga diskriminimi”’, né nenin3, pika 1,
sanksionon: “Diskriminimi” éshté ¢do dallim, pérjashtim, kufizim apo preferencé, bazuar né
cilindo shkak té pérmendur né nenin 1 té kétij ligji, qé ka si géllim apo pasojé pengesén apo
bérjen e pamundur té ushtrimit né té njéjtén ményré me té tjerét, té té drejtave e lirive themelore
té njohura me Kushtetutén e Republikés sé Shqipérisé, me aktet ndérkombétare té ratifikuara nga
Republika e Shqipérisé, si dhe me ligjet né fuqi”.

Mirépo, sjellja e subjektit ndaj t& cilit €shté béré ankesa nuk reflekton dukshém njé géndrim té
qéllimité diskriminues ndaj komunitetit magedonas né Republikén e Shqipéris€, né ményré qé té
cénonte parimin e mosdiskriminimit, n€ zbatim té ligjit “Pér mbrojtjen nga diskriminimi”.

Sjelljet diskriminuese pérmes nxitjes s€ urrejtjes jo gjithmoné shfagen pérmes thirrjeve pér
kryerjen e akteve t&€ dhunés apo ndonjé akti tjetér t€ paligjshém. Sulmet ndaj grupeve té vecanta
t& popullsisé té kryera pérmes fyerjes, talljes apo shpifjes, mund t&€ jené t€ mjaftueshme pér

autoritetet pér t€ pérligjur trajtim t€ menjéhershém dhe efikas kundér shprehjeve raciste, pérballé
lirisé sé shprehjes t€ ushtruar né ményré t€ papérgjegjshme.

Pér sa mé lart, Komisioneri, vleréson se nuk jemi né rrethanat kur subjekti ndaj té cilit &shté
paraqitur ankesa ka konsumuar njé sjellje diskriminuese pérmes gjuhés s€ urrejtjes, apo té keté
dashur t€ nxité urrejtje pérmes pérdorimit t€ késaj gjuhe. Ai ka vetékorrigjuar termin e pérdorur,
nga Makedonia e Veriut né termin e njohur ndérkombétarisht (deri mé tani) Firom".

Pér sa mé sipér, referuar nenit 33, pika 4, germa ¢), t€ ligjit nr. 10221/2010 “Pér Mbrojtjen nga
Diskriminimi”, i cili citon se “Ankesa nuk pranohet nése éshté haptazi e pabazuar ose nuk ka
informacion té mjaftueshém pér té béré t¢ mundur njé hetim”, ankesa e shoqatés “Ilinden”, nuk
mund t€ pranohet dhe pér rrjedhojé nuk mund t’i nénshtrohet procedurave t&€ métejshme t&
parashikuara né ligj pér shqyrtimin e saj.

PiiR KiETO ARSYE :

Mbéshtetur né nenin 33, pika 4/¢, neni 33, pika 10, t€ Ligjit nr. 10221, daté 04.02.2010 “Pér
Mbrojtjen nga Diskriminimi”, Komisioneri pér Mbrojtjen nga Diskriminimi,

VENDOSI:

1. Mospranimin e ankesé€s pér shkak se &shté haptazi e pabazuar né dispozitat e ligjit 10
221/2010 “Pér Mbrojtjen nga Diskriminimi”.

2. Kundér kétij vendimi lejohet ankim né gjykaté, brenda 45 dit€éve nga marrja dijeni, sipas
parashikimeve ligjore t€ Kodit t€ Procedurave Administrative.

KOMISIONERI

Robert GAJDA

Fusha: Shérbime
Shkaku: Etnia

* (N& kuadér t& shqyrtimit t& ankesés sé méparshme, me nr.22/2018 t& Shoqatés “Ilinden”) Referuar shkresés mé nr. nr. 7270 prot.,
daté 30.04.2018, Ministria e Punéve t€ Jashtme informoi KMD-né se: “...Republika e Shqipérisé, né marrédhéniet dypaléshe e
njeh me emértimin “Republika e Magedonisé”, ndérsa né marrédhéniet shumépaléshe né organizatat ndérkombétare e njeh me
emértimin “FIROM”.

